
DIE GEDEELTES WAT ONS SAAM BESTUDEER IS:

Torah: Eks. 6:2 — Eks. 9:35
Haftarah: Eze. 28:25- Eze. 29:21
B'rit Hadashah: Heb. 3:1-6; Rom. 9:14 -17; 2 Kor. 6:14 — 7:1; Ope. 7 -16

In Eksodus 6:2—-3 sé Abba Vader dat Hy YHVH nog nie aan Abraham,
Isak en Jakob bekend gemaak het nie. Wat leer dit ons oor Sy
karakter, en hoe pas El Shaddai in?

Waarom het Abba Vader nie Israel onmiddellik uit Egipte verlos nie?
Wat wou Abba Vader in Egipte én in Israel se harte bewerk deur die

tien plae?

Hoekom het Abba Vader profete soos Moses gestuur, en wat is die
doel van hul sending?

Moses voel sy mond is swak of ontoereikend en sé hy is “onbesnede
van lippe”"—wat beteken dit in eenvoudiger terme?

Op watter manier word Abba Vader se belofte in Eksodus 6:7 vervul
deur Yeshua?

Eksodus 7:8-9 beskryf hoe Adron se staf die towenaars se stokke insluk.
Waarom dink jy het Moses nie sy eie staf neergegooi nie?

Wie was Farao volgens die Egiptenare—net ‘n koning, of iets meer?

Wat het Farao en die Egiptenare se siening van die Israeliete te doen
met die feit dat ‘n slaaf in Egipte nie ‘'n ander god mag hé nie?

Watter geestelike les of simboliek kan ons haal uit die verandering
van water in bloed in Eksodus 7?

Waarom het Abba Vader die Nylrivier eerste getref?

In Eksodus 7:22 staan: “Maar die Egiptiese towenaars het dieselfde
gedoen met hulle towerkunste ...” Hoekom dink jy sal Farao se
towenaars ook die Nyl in bloed probeer verander?

Wat het die tweede plaag behels, en hoekom het Abba Vader dit oor
Egipte gebring?

Farao soek hulp by Moses tydens die plaag, maar verhard sy hart
weer daarna—wat wys dit oor menslike natuur of hartverharding?

Die derde plaag in Egipte: wat het gebeur, hoe het die towenaars dit
gesien, en wat was God se bedoeling daarmee?

Het die towenaars die wonderwerk probeer herhaal, en waarom kon
hulle dit doen of nie doen nie?

In Eksodus 8:19 sé& die towenaars: “Dit is die vinger van God.” Hoekom is
dit betekenisvol, en hoe dui dit vooruit na Yeshua?

Wat behels die vierde plaag, en hoekom het Abba Vader dit oor Egipte
gebring?

Die vierde plaag tref Egipte, maar nie die kinders van Israel in Gosen
nie. Wat leer dit ons geestelik en hoe wys dit op Yeshua?

Wat behels die vyfde plaag, en hoekom het Abba Vader dit oor Egipte
gebring?

Wat behels die sesde plaag, en hoekom het Abba Vader dit oor
Egipte gebring?

Wat behels die sewende plaag, en hoekom het Abba Vader dit oor
Egipte gebring?

Wat beteken dit dat sommige Egiptenaars God se waarskuwing
ernstig opneem in Eksodus 9:20-21, en hoe wys dit na Yeshua?

n Eksodus 9:27 erken Farao: “Ek het gesondig,” maar sy hart verander
nie. Wat kan ons hieruit leer?

